
0 conselleiro de Educacion non asume ningunha
das reivindicacions do persoal da concertada para
0 exercicio 2018

Tras a reunion celebrada o 5 de decembro coas organizacions sindicais, Roman Rodriguez aludiu a que “non
hai capacidade orzamentaria nestes momentos” para atender ningun dos puntos que lle foron trasladados: o
abono da coordinacion da dinamizacion lingiiistica e da paga extraordinaria de antigiiidade e a recuperacion
dos recortes salariais. A CIG-Ensino lembroulle que os orzamentos para 2018 ainda se estan negociando no
Parlamento e que a oposicion presentou emendas recollendo estas demandas. Asi mesmo, insistiu en que o
Acordo de Mantemento do Emprego non implica ninguin gasto para a administracion e que suporia a estabili-
dade dos postos de traballo que ten actualmente este sector.

O conselleiro de Educacion
Roman Rodriguez pechoua |
porta a incluir ningunha me- |
llora salarial para o persoal da
concertada, que suma mais
de 7.000 traballadores e tra-
balladoras en toda Galiza,
nos orzamentos do vindeiro
ano. Nunha reunidn cos re-
presentantes dos sindicatos
escudouse en que ‘non exis-
te capacidade orzamentaria
nestes momentos” para Su-
fragar as reclamacions que lle
foron entregadas por escrito
en varias ocasions este ano.

Asi pois, 0 proxecto de Lei de Orzamentos para 2018
seguiré tendo bloqueadas as negociacions laborais e sa-
lariais, tal e como se recolle no seu artigo 53.2, malia que
0s principais partidos da oposicion incluiron enmendas
co fin de desbloquear este punto.

O conselleiro non atendeu poolo tanto ningunha das
reclamaciéns que se lle expuxeron, como a recuperacion
dos recortes laborais que vén sufrindo este colectivo des-
de hai sete anos, nin o0 abono da paga extra de antiguii-
dade dos 25 anos, que é Galiza a Unica comunidade que
non a paga, nin da coordinacién polo departamento de
normalizacion linguistica.

Acordo de Mantemento do Emprego

Pola sta banda, o representante da CIG-Ensino, Henri-
que Garcia, insistiu en que a Consellaria deberia sumar-
se a Comision Tripartita do Ensino Privado Concerta-
do para asinar o Acordo de Mantemento do Emprego
(AME) que funcionou con diversos gobernos na Xunta
no periodo 1991-2009. Este acordo suporia que a perda
de unidades non teria repercusion nos postos de traba-
llo porque as persoas afectadas recolocarianse noutros
centros concertados e non significaria ningun incremento
de gasto para a Xunta de cara aos orzamentos. Os repre-
sentantes da administracion insistiron en que estas nego-
ciacions deberian cinguirse & patronal e aos sindicatos.



